
Zehaztugabea

Zehaztugabea

IRAKASGAIAREN AZALPENA ETA TESTUINGURUA ZEHAZTEA

Garapen Psikologikoaren Sustapena irakasgaia Oinarrizko Psikologia arloan kokatzen da, Oinarrizko Prozesu 
Psikologikoen eta Euren Garapen Sailean, Euskal Herriko Unibertsitatean.  Irakasgaiaren lehenengo zatia, oinarrizko 
izaera duena, Oinarrizko Prozesu Psikologikoen eta Euren Garapen Sailaren ardura da, eta bigarren zatia, aldiz, izaera 
aplikatuagoa duena, Nortasun eta Psikologi-Ebaluaketa eta Tratamendurako Sailaren ardura da.  

Garapen Psikologikoaren Sustapena  irakasgaiak 4,5 kreditu ditu. ECTS kreditu bakoitzak ikaslearen aldetik 25 orduko 
lana eskatzen du, beraz guztira 112,5 lanordu suposatzen du.  Konkretuki, 45 irakaskuntza ordu presentzial eta ikaslearen
aldetik 67,5 lanordu ez-presentzial. 
Irakasgai honek ikasleari garapen moral eta sozioemozionalari buruzko formakuntza zientifikoa eta oinarrizkoa eskaintzen 
dio. Halaber, ikasleak eremu honetako esku-hartze programei buruzko formakuntza eskuratuko du; programa horietan 
jolasak papera nabarmena beteko du, elementu erraztatzaile gisa. 

Garapen Psikologikoaren Sustapena 3. eta 4. mailako  hautazko irakasgaia da, 1. lauhilekoan ematen da eta 
Hezkuntzaren Psikologiaren Minorrean kokatzen da, ondoko irakasgaiekin batera: 
Psikogerontologia.
Kirolaren Psikologia. 
Familiaren Psikologia.
Sexualitatearen Psikologia.
Bizikidetzarako Hezkuntza. 

Minor honen bidez ikasleak Hezkuntzaren Psikologiaren oinarri teoriko eta aplikatuak ezagutu eta garatuko ditu. 

GAITASUNAK / IRAKASGAIA IKASTEAREN EMAITZAK

GAITASUNAK

1. Jokabide moralaren eta sozio-emoziozkoaren faktore garrantzitsuenak  ezagutzea.

2. Hezkuntzako esku hartzeen lerroak ezagutzea, moralaren arloan.

3. Jolasak garapen moralaren eta sozio-emoziozkoaren elementu bideratzaile gisa eta hezkuntzako esku hartzeen 
baliabide gisa duen garrantzia ezagutzea.

4. Garapen moralari eta sozio-emoziozkoari buruzko esku hartzeen eskaerak identifikatzeko gai izatea, hezkuntzako 
testuinguru formaletan eta ez-formaletan.

5. Garapen morala eta sozio-emoziozkoa ebaluatzeko tresna espezifikoak erabiltzeko gai izatea, hainbat testuingurutan.

6. Garapen moral eta sozio-emoziozkoa sustatzeko esku hartzeen estrategiak diseinatzeko, aplikatzeko eta ebaluatzeko 
gai izatea, hainbat testuingurutan.

7. Lanbide anitzeko taldeetan lan egiteko gai izatea.

8. Ahozko nahiz idatzizko txosten teknikoak egiteko gai izatea.

9. Psikologoak hainbat testuingurutan duen funtzio eta ardura etikoak ezagutzea.

10. Garapena sustatzeari buruzko dokumentazio-iturriak erabiltzeko gai izatea, eta informazioa eskuratzeko behar diren 
estrategiak menderatzen direla erakustea. 
 

ESPERO DIREN IKASKUNTZA-EMAITZAK

Ikasleek ondoko ikaskuntza-emaitzak lor ditzaten espero da. Ikaskuntza-emaitza horiek ezagutzen, prozeduren eta 
jarreren eremuen kokatzen dira. 
 
Ezagutza-emaitzak 

-Jokabide moralaren eta sozio-emoziozkoaren faktore garrantzitsuenak  ezagutzea: kognizio, emozio eta identitate 
moralak. Judizio eta balio moralek, emozio moralek (enpatia, erru-sentimenduak, harrotasun morala eta abar) eta 
identitate moralak jokatzen duten papera ezagutzea.  (1. gaitasuna).

-Hezkuntzako esku hartzeen lerroak ezagutzea, moralaren arloan: Kohlbergen ikuspegia, Balioen Argitzapenaren 
ikuspegia eta Izaeraren ikuspegia. (2. gaitasuna). 

-Jolasak garapen moralaren eta sozio-emoziozkoaren elementu bideratzaile gisa eta hezkuntzako esku hartzeen 
baliabide gisa duen garrantzia ezagutzea: jolasaren ezaugarriak eta jolas mota ezberdinen sailkapena. (3. gaitasuna). 

-Garapen moralari eta sozio-emoziozkoari buruzko esku hartzeen eskaerak identifikatzeko gai izatea, hezkuntzako 
testuinguru formaletan eta ez-formaletan. (4. gaitasuna). 

-Psikologoak hainbat testuingurutan duen funtzio eta ardura etikoak ezagutzea. (9. gaitasuna). 

Prozedura-emaitzak

-Garapen morala eta sozio-emoziozkoa ebaluatzeko tresna espezifikoak erabiltzeko gai izatea, hainbat hezkuntzako 
testuinguru formaletan eta ez-formaletan. (5. gaitasuna).

-Garapen moral eta sozio-emoziozkoa sustatzeko esku hartzeen estrategiak diseinatzeko, aplikatzeko eta ebaluatzeko 
gai izatea, hainbat hezkuntzako testuingurutan. (6. gaitasuna).

-Ahozko nahiz idatzizko txosten teknikoak egiteko gai izatea. (8. gaitasuna).

-Garapena sustatzeari buruzko dokumentazio-iturriak erabiltzeko gai izatea (gida honetan bibliografia atalean aurkitu 
daitezkenak, esate baterako), eta informazioa eskuratzeko behar diren estrategiak menderatzen direla erakustea. (10. 
gaitasuna). 

Jarrera-emaitzak

-Lanbide anitzeko taldeetan lan egiteko gai izatea, adibidez hezkuntzako testuinguruko beste profesionalekin batera 
(irakasleekin, pedagogoekin, psikopedagogoekin, eta abarrekin). (7. gaitasuna).  




EDUKI TEORIKO-PRAKTIKOAK

LEHENENGO ATALA (Oinarrizko Prozesu Psikologikoen eta Euren Garapen Saila):

1. Jokabide moralean eragiten duten oinarrizko faktoreak. 

1.1. Kognizio morala: judizio, printzipio eta balio moralak.

1.2. Emozio moralak.

1.3. Identitate morala.

1.4. Jokabide morala eta ez-morala.

2. Hezkuntza ikuspegi nagusiak arlo moralean. 


BIGARREN ATALA (Nortasun eta Psikologi- Ebaluaketa eta Tratamendurako Saila):

3. Hezkuntzako testuinguruetan esku hartze sozioemozionalen eskarien identifikazioa eta  ebaluazioa.

4. Garapen sozioemozionala sustatzeko programak: jolas programen diseinua eta ebaluazioa. 

4.1. Jolasa: ezaugarriak eta sailkapena.

4.2. Sormena: sormen prozesua eta pentsamendu dibergentea sustatzeko teknikak.

4.3. Marrazkia: haur-gaztaro aldira aplikaturiko teknika proiektiboak.



METODOLOGIA
KLASE TEORIKOAK

a) Irakasle arduradunek gai teorikoen eskola magistralen azalpena emango dute ikus-entzunezko baliabideen laguntzaz.  
Aldez aurretik komenigarria da ikasleek programan gomendatutako testuak irakurri izana. 

b) Gai teorikoen bukatzea: gai bakoitza amaitzean, 15 minutuz, klasean ikasleek eztabaidatuko, hausnartuko, zalantzak 
azalduko dituzte, eta abar. 


GELAKO PRAKTIKAK, TAILERRAK ETA MINTEGIAK  

Praktiken funtzionamendua talde txikiko lanean (3-4 pertsona) oinarrituko da; ondoren egindako lana talde handian 
amankomunean jarriko da. Tailer batzuetan haurrei eta gazteei zuzendutako esku hartze programaren diseinu kreatiboa 
egingo da. Saio bakoitza jarduera hauek entregatu ondoren emango da amaitutzat. Irakasleek jarduera horiek zuzendu 
eta itzuliko dizkiete ikasleei, gero bukaeran ikasleek Portafolioetan jaso ahal izateko, aurrerago zehazten den bezala (7, 8 
eta 9 gaitasunak).  

Segidan gelako praktiketan, tailerretan eta mintegietan zehar burutuko diren jarduerak azaltzen dira, baita irakasgaiaren 
gaitasunekiko lerrokatzea (alineazioa) ere: 
 
1. Praktika aurreko irakurketa; irakurketa hauek irakasleak proposatuko ditu, baina zenbait kasutan ikaslea izango da 
dokumentazio iturriak bilatzearen arduraduna (1, 2, 3 eta 10 gaitasunak).

2. Hausnarketa pertsonala eta eztabaida talde handian. Eztabaida hauek hezkuntza moralean faktore gako batzuei 
buruzkoak izango dira, adibidez: altruismoaren existentziaren inguruan edo enpatiak dituen arriskuen inguruan (eta nola 
agin aurre arrisku horiei hezkuntzako testuinguruan). (1, 4 eta 9 gaitasunak).

3. Garapen morala sustatzeko bideratutako teknikak praktikan jartzea (adibidez: Balore orriak, Elkarrizketa argitzaileak, 
Dilema moralei buruzko eztabaidak, eta abar). (2, 4 eta 6 gaitasunak).
 
4. Hezkuntzako testuinguruetako kasueen analisi eta eztabaida (4 eta 9 gaitasunak). 

5. Role-playing ariketa. Hori, hezkuntzako testuinguruetan psikologoaren rol-a eta beste partaide batzuen (irakasle, 
ikasle, eta abar) eskaera eta beharrak ulertzera bideratuta egongo da (4 eta 9 gaitasunak).

6. Ebaluaketa tresnen selekzio, pasazio eta zuzenketa (5 gaitasuna).

7. Unitate didaktiko baten diseinua (6 gaitasuna).

8. Garapen sozioemozionalean jolasak, sormenak eta marrazkiak duten garrantziari buruzko analisi eta eztabaida (3. 
gaitasuna). 

9. Jolasaren, sormenaren eta marrazkiaren analisi estrukturala. (6 gaitasuna). 


IRAKASKUNTZA MOTAK

Legenda: M: Magistrala S: Mintegia GA: Gelako p.

GL: Laborategiko p. GO: Ordenagailuko p. GCL: P. klinikoak

TA: Tailerra TI: Tailer Ind. GCA: Landa p.

M S GA GL GO GCL TA TI GCA

24 7 5 9

36 10,5 7,5 13,5

Eskola mota

Ikasgelako eskola-orduak

Ikaslearen ikasgelaz kanpoko jardueren ord.

EBALUAZIO-SISTEMAK

 - Azken ebaluazioaren sistema

KALIFIKAZIOKO TRESNAK ETA EHUNEKOAK

ETENGABEKO EBALUAZIOA

Gelako praktiketan, tailerretan eta mintegietan zehar ikasleek, talde txikietan (3-4 lagun), gai ezberdinekin lotutako 
jarduerak burutuko dituzte eta irakasleek jarduera horiek jaso eta zuzenduko dituzte. Beraz, ebaluazioak izaera 
formagarria izango du. Lan honek guztiak izaera presentziala eta ez presentziala izango du. Ondoren, irakasleek jarduera
horiek ikasleei itzuliko dizkiete. Irakasgaiaren atal bakoitza amaitutakoan, ikasleek Portafolioa entregatu beharko dute, 
burututako jarduera guztiak barne hartuta, eta modu egokian zuzenduta. Portafolioen nota maximoa 4 izango da 
(horietako bakoitza 2 puntu). Portafolioak gainditzen ez dituzten ikasleek Azken Ebaluazioari dagokion azterketa praktikoa
egin beharko dute.

Portafolioak ebaluatu ahal izateko, ikasleek gelako praktiken, tailerren eta mintegien %80ra joan beharko dute.

Irakasgaiaren  lehen zatia amaitzerakoan, ikasleek azterketa bat burutzeko aukera izango dute irakasgaieko lehen zatiko 
eduki teorikoak ebaluatzeko. Azterketa honek nota osoaren %30 balioko duelarik. 

Bestalde, azterketen data ofizialetan irakasgaieko eduki teorikoak ebaluatzeko azterketa bat burutuko da. Aurrez lehen 
zatiko edukiak ebaluatuak izan dituzten ikasleen kasuan, soilik irakasgaieko bigarren zatira aurkeztuko dira; kasu 
honetan, azterketak amaierako notaren %30 balioko duelarik. Lehen zatiko eduki teorikoen azterketa burutu ez duten 
ikasleek, %60 balioko duen azterketa osoa burutuko dute, irakasgai osoaren eduki teorikoak barne hartuko dituelarik. 


Irakasgaia gainditu ahal izateko, bai Portafolioak, bai Azterketa(k) gainditu beharko dira.

Ikasleek eskubidea izango dute azken ebaluazio bidez ebaluatuak izateko, etengabeko ebaluazioan parte hartu zein ez 
hartu. Eskubide hori baliatzeko, ikasleak etengabeko ebaluazioari uko egiten diola jasotzen duen idatzi bat aurkeztu 
beharko dio irakasgaiaren ardura duen irakasleari eta, horretarako, bederatzi asteko epea izango du ikastegiko eskola 
egutegian zehaztutakoarekin bat lauhilekoa hasten denetik kontatzen hasita. (Graduko Titulazio Ofizialetako Ikasleen 
Ebaluaziorako Arautegia, II. Kapitulua, 8. artikulua. 2017.ko martxoaren 13a).


AZKEN EBALUAZIOA

Azterketen  data ofizialetan, irakasgaiaren eduki teorikoak eta praktikoak ebaluatzeko amaierako bi azterketa burutuko 
dira. Irakasgaia gainditzeko bi azterketak gainditu beharko direlarik:

- Azterketa teorikoa (%60): Irakasgaiko bi zatietako eduki teorikoak barne hartzen dituen azterketak nota osoaren %60 
balioko du. Azterketa teoriko hau bat dator ebaluazio jarraituan burutuko direnekin. 

- Azterketa praktikoa (%40): Bestetik, ikasleek bigarren azterketa bat burutu beharko dute tailerretan, mintegietan eta 
gelako praktiketan zehar landutako gaitasunak ebaluatuak izateko (baita ordu ez-presentzialetan burutu den lanaren 
gaitasunak ere), zeinak nota osoaren %40 balioko duen. 

Salbuespen gisa, amaierako ebaluazioa hautatu duten ikasleek aukera izango dute ere, irakasgaiaren lehen zatia 
amaitzerakoan %30 balioko duen azterketa burutzeko, zeinak irakasgaiko lehen zatiko eduki teorikoak barne hartuko 
dituen. Lehen zatiari dagokion azterketa teorikoa aurrez burutu duten ikasleek, data ofizialetan soilik bigarren zatiari 
dagokion azterketa burutu beharko dute; nota osoaren %30 balioko duelarik. 

Irakasgaia gainditu ahal izateko, bai atal teorikoa, bai atal praktikoa gainditu behar dira. 


DEIALDIARI UKO EGITEA (Graduko Titulazio Ofizialetako Ikasleen Ebaluaziorako Arautegia, II. Kapitulua, 12. artikulua. 
2017.ko martxoaren 13a)

Etengabeko ebaluazioaren kasuan, deialdiari uko egin nahi dioten ikasleek kasuan kasuko irakasgaiaren irakaskuntza 
aldia bukatu baino, gutxienez, hilabete lehenago egin beharko dute eskaria. Eskari hori idatziz aurkeztu beharko zaio 
irakasgaiaren ardura duen irakasleari.
 
Azken ebaluazioaren kasuan, azterketa egun ofizialean egin beharreko probara ez aurkezte hutsak ekarriko du 
automatikoki kasuan kasuko deialdiari uko egitea.

OHIKO DEIALDIA: ORIENTAZIOAK ETA UKO EGITEA

 - Garatu beharreko proba idatzia %  60
 - Portfolioa %  40



Or.:
ofdr0035

5 / 6



EZOHIKO DEIALDIA: ORIENTAZIOAK ETA UKO EGITEA

Ohiko deialdian aipatu dena ezohiko deialdian aplikagarria da. 

Alde batetik, eskola magistraletan erabilitako ikus-entzunezko aurkezpenak; horiek Egelan eskuragarri egongo dira. 
Halaber, Egelan eta kopistegian baliagarriak izango diren beste materialak ere eskuragarri izango dituzte ikasleek.  
Bestalde, oinarrizko Bibliografian agertzen diren dokumentuak, irakasgaiaren alderdi teoriko eta praktikoak jorratzeko balio
handikoak izan daitezke. 

Aldizkariak

OHARRAK

Ohar garrantzitsua: Gida hau irakaskuntza presentziala dela suposatuz egin da. Birtuala edo erdi-birtuala izan behar 
badu, irakaskuntza taldeak berrantolatuko du eskola magistraletako eta klase praktikoetako irakaskuntza, bai eta 
irakasgaiaren ebaluazioa ere, egoera horretara egokitzeko. 


